
				এই পাতাটির মুদ্রণ সংশোধন করা প্রয়োজন। 
তৃতীয় পরিচ্ছেদ 之>
চালান করা হইল ; তাহারা নাকি পুলিসের কাছে আপনাদের অপরাধ স্বীকার করিল। জজ সাহেবের বিচারে তাহদের কাহারও পােচ, কাতারও বা দশ বৎসর দীপান্তরের হুকুম হইল! পুলিসের রিপোটের উপর নির্ভর করিয়া যখন আজকাল লোককে বিনা বিচারে অন্তরীণে রাখা হয় ; আর লাটসাহেব হইতে আরম্ভ করিয়া সরকারী পেয়াদা পৰ্য্যন্ত পুলিসকে নিভুল প্ৰতিপন্ন করিবার জন্য একেবারে পঞ্চমুখে বক্তৃত জুড়িয়া দেন, তখন ঐ নারায়ণগড়ের ব্যাপার মনে করিয়া আমাদের ॐ नि ७ १ा, कiझां& अॉन ।
এই সময় পুলিসের ঘোরাঘুরি একটু বাড়িয়াছে দেখিয়া আমাদের মনে হইল যে, কিছুদিনের জন্য বাগানে বেশী ছেলে রাখিয়া কাজ নাই । উল্লাস প্রভৃতি আমরা ৪৫ জন দেশটা একটু ঘুরিয়া দেখিবার জন্য বাগান হইতে বাহির হইয়া পড়িলাম। কলিকাতা হইতে গয়া দিয়া বঁকিপুর
পৌছবার পর একদল উদাসী সম্প্রদায়ের পাঞ্জাবী সাধুর সহিত মিশিবার সুবিধা হইয়। গেল ।
গুরু নানকের প্রথম পুত্ৰ শ্ৰীচাঁদ এই সম্প্রদায়ের স্থাপয়িতা। ইহাদের মাথায় লম্বা লম্বা জটা ; গায়ে ছাই মাখা ; কোমরে একটু কস্কলেৱ টুকরা পিতলের শিকল দিয়া আটা। গাঁজার কলিকা অষ্ট প্রহর সকলকার হাতে হাতেই ঘুরিতেছে। যাহারা ইহাদের দলপতি, দেখিলাম ১০৮ ছিলিম গাজা না খাইলে তাহদের মুখ দিয়া কথাই বাহির হয় না ! তোমাকু সেবাও ইহারা করিয়া থাকেন, তবে তাহাও এমনি প্ৰচণ্ড যে তাহাতে একটান মারিলেই আমাদের মত পার্থিব জীবের মাথা ঘুরিয়া পড়িয়া যাইতে হয়। গাজা ও তামাকের এই সন্দ্রব্যবহার দেখিয়াই বোধ হয় গুরুগোবিন্দ সিং শিখদের মধ্যে গাজা ও তামাক খাওয়া রহিত করিয়া দিয়া যান ।

